
FRAMKVÆMDASTJÓRN EVRÓPUSAMBANDSINS 
HEFUR,

með hliðsjón af sáttmálanum um starfshætti Evrópusam-
bandsins,

með hliðsjón af reglugerð Evrópuþingsins og ráðsins (EB)  
nr. 1107/2009 frá 21. október 2009 um setningu plöntuverndar-
vara á markað og um niðurfellingu á tilskipunum ráðsins 
79/117/EBE og 91/414/EBE (1), einkum 2. mgr. 13. gr.,

og að teknu tilliti til eftirfarandi:

1)  Virku efnin díkamba, dífenókónasól og ímasakín 
voru færð á skrá í I. viðauka við tilskipun ráðsins  
91/414/EBE(2) með tilskipun framkvæmdastjórnarinnar 
2008/69/EB(3) í samræmi við málsmeðferðina sem kveðið 
er á um í 11. gr. b í reglugerð  framkvæmdastjórnarinnar 
(EB) nr. 1490/2002 frá 14. ágúst 2002 um nánari reglur 
varðandi framkvæmd þriðja áfanga vinnuáætlunarinnar 
sem um getur í 2. mgr. 8. gr. tilskipunar ráðsins  
91/414/EBE og um breytingu á reglugerð (EB)  
nr. 451/2000(4). Þar eð reglugerð (EB) nr. 1107/2009 
kom í stað tilskipunar 91/414/EBE teljast þessi efni 
sam þykkt samkvæmt þeirri reglugerð og eru skráð í 
A-hluta viðaukans við framkvæmdarreglugerð fram-
kvæmdarstjórnarinnar (ESB) nr. 540/2011 frá 25. maí 
2011 um framkvæmd reglugerðar Evrópuþingsins og 
ráðsins (EB) nr. 1107/2009 að því er varðar skrána yfir 
samþykkt, virk efni(5).

2)  Í samræmi við 12. gr. a í reglugerð (EB) nr. 1490/2002 
gerði Matvælaöryggisstofnun Evrópu, hér á eftir nefnd 
Mat vælaöryggisstofnunin, framkvæmdastjórninni grein 
fyrir niðurstöðum úr ritrýni vegna dífenókónasóls(6), 
díkamba(7) og ímasakíns(8) 17. desember 2010. Aðild-

(*)  Þessi EB-gerð birtist í Stjtíð. ESB L 285, 1.11.2011, bls. 10. Hennar 
var getið í ákvörðun sameiginlegu EES-nefndarinnar nr. 204/2014 frá  
30. september 2014 um breytingu á II. viðauka (Tæknilegar reglugerðir, 
staðlar, prófanir og vottun) við EES-samninginn, bíður birtingar.

(1) Stjtíð. ESB L 309, 24.11.2009, bls. 1.
(2) Stjtíð. EB L 230, 19.8.1991, bls. 1.
(3) Stjtíð. ESB L 172, 2.7.2008, bls. 9.
(4) Stjtíð. EB L 224, 21.8.2002, bls. 23.
(5) Stjtíð. ESB L 153, 11.6.2011, bls. 1.
(6) Matvælaöryggisstofnun Evrópu, „Conclusion on the peer review of the 

pesticide risk assessment of the active substance difenoconazole“. Tíðindi
Matvælaöryggisstofnunar Evrópu 2011 9(1), 1967. [71 bls.] doi:10.2903/j.
efsa.2011.1967. Aðgengilegt á Netinu: www.efsa.europa.eu/efsajournal.htm

(7) Matvælaöryggisstofnun Evrópu, „Conclusion on the peer review of the 
pesticide risk assessment of the active substance dicamba“. Tíðindi 
Matvælaöryggisstofnunar Evrópu 2011 9(1), 1965. [52 bls.] doi:10.2903/j.
efsa.2011.1965. Aðgengilegt á Netinu: www.efsa.europa.eu/efsajournal.htm

(8) Matvælaöryggisstofnun Evrópu, „Conclusion on the peer review of the 
pesticide risk assessment of the active substance imazaquin“. Tíðindi
Matvælaöryggisstofnunar Evrópu 2011 9(1), 1968. [57 bls.] doi:10.2903/j.
efsa.2011.1968. Aðgengilegt á Netinu: www.efsa.europa.eu/efsajournal.htm

ar  ríkin og framkvæmdastjórnin endurskoðuðu þessar 
niðurstöður innan ramma fastanefndarinnar um 
matvælaferli og heilbrigði dýra og þeirri endurskoðun 
lauk 27. september 2011 með endurskoðunarskýrslu 
framkvæmdastjórnarinnar um dífenókónasól, díkamba og 
ímasakín.

3)  Í samræmi við 2. mgr. 12. gr. reglugerðar (EB) nr. 
1107/2009 bauð framkvæmdastjórnin tilkynnendunum 
að leggja fram athugasemdir sínar varðandi niðurstöður 
Matvælaöryggisstofnunarinnar. Að auki, í samræmi við 1. 
mgr. 13. gr. þeirrar reglugerðar, bauð framkvæmdastjórnin 
tilkynnendunum að leggja fram athugasemdir varðandi 
drögin að endurskoðunarskýrslunum um díkamba, 
dífenókónasól og ímasakín. Tilkynnendurnir lögðu fram 
athugasemdir sínar sem hafa verið athugaðar vandlega.

4)  Staðfest er að virku efnin díkamba, dífenókónasól og 
ímasakín teljast samþykkt samkvæmt reglugerð (EB) nr. 
1107/2009.

5)  Í samræmi við 2. mgr. 13. gr. reglugerðar (EB) nr. 
1107/2009, í tengslum við 6. gr. þeirrar reglugerðar og í 
ljósi nýjustu vísinda- og tækniþekkingar, er nauðsynlegt 
að breyta skilyrðum fyrir samþykki fyrir díkamba, 
dífenókónasóli og ímasakíni. Einkum er viðeigandi að 
krefjast frekari upplýsinga til staðfestingar.

6)  Því ber að breyta viðaukanum við framkvæmdarreglugerð 
(ESB) nr. 540/2011 til samræmis við það.

7)  Fyrir gildistöku þessarar reglugerðar ætti að veita 
hæfilegan frest til að gera aðildarríkjum, tilkynnendum 
og handhöfum leyfa fyrir plöntuverndarvörum kleift að 
uppfylla kröfurnar sem fylgja breytingu á skilyrðunum 
fyrir leyfinu.

8)  Ráðstafanirnar, sem kveðið er á um í þessari reglugerð, 
eru í samræmi við álit fastanefndarinnar um matvælaferlið 
og heilbrigði dýra.

FRAMKVÆMDARREGLUGERÐ FRAMKVÆMDASTJÓRNARINNAR (ESB)
nr. 1100/2011

frá 31. október 2011

um breytingu á framkvæmdarreglugerð (ESB) nr. 540/2011 að því er varðar skilyrði fyrir 
samþykki fyrir virku efnunum díkamba, dífenókónasóli og ímasakíni (*)

2014/EES/67/34



13.11.2014 Nr. 67/589EES-viðbætir við Stjórnartíðindi Evrópusambandsins

SAMÞYKKT REGLUGERÐ ÞESSA:

1. gr.

Ákvæðum A-hluta viðaukans við framkvæmdarreglugerð (ESB) nr. 540/2011 er breytt í samræmi við 
viðaukann við þessa reglugerð.

2. gr.

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins.

Henni skal beitt frá og með 1. maí 2012.

 Reglugerð þessi er bindandi í heild sinni og gildir í öllum aðildarríkjunum án frekari lögfestingar.

 Gjört í Brussel 31. október 2011.

 Fyrir hönd framkvæmdastjórnarinnar,

 forseti.

 José Manuel BARROSO

_______

